
1  Inngangur

Váði og váðastýring eru partar av at reka 

bankavirksemi. Endamálið við váðastýringini hjá Eik 

Banka er at leiða virksemið soleiðis, at bankin ikki 

fær ella átekur sær størri váðar, enn nevndin ásetur. 

Vangamyndin av váðanum skal lønandi stuðla undir 

handilsmyndil bankans. 

Í sambandi við raksturin er bankin fyri fylgjandi váðum: 

Kredittváði, lýst sum vandin fyri fíggjarligum missi, tá 

kundin ikki er førur fyri at yvirhalda sínar fíggjarligu 

skyldur mótvegis Eik Banka. 

Marknaðarváði, lýst sum váðin fyri, at 

marknaðarvirðið á ymiskum aktivum og passivum, 

og møguligum øðrum fíggjarligum tólum hjá 

bankanum, broytist orsakað av broytingum í 

marknaðarviðurskiftunum. Marknaðarváðin 

hjá Eik Banka verður greinaður sum rentuváði, 

partabrævaváði, gjaldoyraváði og aðrir prísváðar. 

Gjaldsførisváði, lýst sum váðin, ið stendst av, at 

munur er á tíðarbundnum útgangandi og inngangandi 

gjaldføris streymum í bankanum.

Rakstrarváði, lýst sum váðin, sum stendst av 

óskynsemi og manglandi innanhýsis mannagongdum, 

menniskjaligum mistøkum, skipanar villum og 

uttanífrá komandi hendingum. 

Í váðametingsfrágreiðingini verða solvensur og 

individuellur solvenstørvur viðgjørdir. Munurin á 

hesum er fylgjandi:

Solvensur verður uppgjørdur eftir Kapitaldæknings

kunngerðini (Bekendtgørelse for Færøerne om 

kapitaldækning af 25. maj 2011) har øll aktiv verða 

váðamett fyri hvørja váðagrein sær. 

Individuelli solvenstørvurin verður uppgjørdur útfrá 

váðaprofilinum hjá Eik Banka, samfelagsviðurskiftum, 

fyritreytum í fíggjarætlanini fyri komandi ári, umframt 

øðrum viðurskiftum so sum hægri avseting til veikar 

og neyðlíðandi kundar.

Í fylgjandi pørtum verður hvør váðaflokkur greinaður 

sær við lýsing av málsetningi, váðapolitikki og 

veruligum váða eksponeringum.

2  Virki

Lýsing av bygnaðinum í Eik Banka, sum 

kunningarskyldan er galdandi fyri, er lýst omanfyri.

Yvirskipaða leiðslan og eftirlit við nevndu váðum er 

miðsavnað við skipaðari fráboðan til stjórn og nevnd. 

Leiðsluvirksemi og eftirlits og fráboðanarvirksemi 

eru skild sundur, og verða útinnt í ymiskum 

virkiseindum í bankanum.

Risk Management hevur vegna stjórn eftirlit við 

kreditt, marknaðar, gjaldføris, rakstrar og kt

váðastýring. Eftirlitið skal fremjast samsvarandi 

uppgávunum hjá váðastýringsfunktiónini, lýst í 

lóggávu um fíggjarligt virksemi § 71, umframt 

í “Bekendtgørelse nr. 336, af 12. april 2012 for 

Færøerne om ledelse og styring af pengeinstitutter 

m.fl.”.

Nevnd

Stjórn
Súni Schwartz Jacobsen

forstjóri

Risk Management
Sigmund Frederiksen

Kredittdeild
Jean Djurhuus

Menningardeild
Sóleyð Hofgaard

Fíggjardeild
Ole Guldborg Nielsen

Vinnukundar
Olav Guttesen

Privatkundar
Øssur Skeel Nolsøe

Eik Markets
Sverri Justinussen

Søla, samskifti
& marknaðarføring

Ólavur Jensen

Jura
Høgni Høgnesen

Stjórnarskrivstova
Marjun Neshamar

HR-deild
Fanny Petersen

Innh. grannskoðan
Petur Anfinn Johannesen

Nevnd

3  Grundkapitalur

Í hesum parti verður grundkapitalurin lýstur, 

herundir málsetningur, politikkur og uppgerð av 

grundkapitalinum.

3.1 Politikkur

Grundkapitalurin er uppgjørdur eftir “Lov om Finansiel 

Virksomhed” umframt eftir vegleiðing fyri nøktandi 

grundkapitali og solvenstørvi fyri peningastovnar 

útgivin av Fíggjareftirlitinum. (Vejledning om 

tilstrækkelig basiskapital og solvensbehov for 

kreditinstitutter).

3.2 Uppgerð av grundkapitali

Í talvuni niðanfyri er víst uppgerð av grundkapitalinum 

pr. 31.12.2012.

Talva 1: Uppgerð av grundkapitali pr. 31.12.2012 í 

tkr.

Kapitalkrav

Kjarnukapitalur fyri frádráttir 1.206.829

Uppskot til vinningsbýti 122.031

Óítøkiligar ognir 1.408

Skattaaktiv 12.935

Kjarnukapitalur eftir frádráttir 1.070.455

Partapeningur, sum ikki verður tikin 

við í kjarnukapitalin 100.000

Grundkapitalur 1.170.455

4  Solvensur

Hesin partur lýsir háttin fyri uppgerð av solvensi 

og nøktandi kapitali, umframt fyri individuella 

solvenstørvin. 

Solvensurin er uppgjørdur eftir Kapitaldæknings

kunngerðini, har øll aktiv verða váðamett fyri hvørja 

váðagrein sær. 

Umframt solvensin skal bankin uppgera individuellan 

solvenstørv. Hesin skal tryggja, at bankin hevur 

nøktandi kapital, um gongdin er neilig og fyri 

at liva upp til tey krøv, sum Fíggjareftirlitið 

setur. Individuelli solvenstørvurin verður 

uppgjørdur út frá váðaprofilinum hjá bankanum, 

samfelagsviðurskiftum, fyritreytum í fíggjarætlanini 

fyri komandi ári, umframt øðrum viðurskiftum so sum 

hægri avseting til veikar og neyðlíðandi kundar.

4.1 Málsetningur og politikkur  

4.1.1 Uppgerð av solvensi

Solvensurin verður uppgjørdur sum grundkapitalurin í 

mun til váðavektaðu aktivini. Grundkapitalurin verður 

uppgjørdur sambært treytunum í kapitul 10 í Lov om 

Finansiel Virksomhed, meðan vektaðu aktivini verða 

uppgjørd sambært Kapitaldækningskunngerðini. 

Váðavektaðu aktivini verða uppgjørd í tríggjar 

høvuðsbólkar; kreditváða, marknaðarváða og 

rakstrarváða.

Talvan niðanfyri vísir uppgerðina av solvensinum hjá 

bankanum.

Talva 2: Solvensuppgerð pr. 31.12.2012 í tkr.

Kapitalkrav

Kjarnukapitalur fyri frádráttir 1.206.829

Uppskot til vinningsbýti 122.031

Óítøkiligar ognir 1.408

Skattaaktiv 12.935

Kjarnukapitalur eftir frádráttir 1.070.455

Partapeningur, sum ikki verður tikin 

við í kjarnukapitalin 100.000

Grundkapitalur 1.170.455

Vektað ogn

Vektað ogn uttanfyri handilsognina, 

íroknað tøl, ið ikki eru tikin við í javna 3.997.954

Vektaðir postar við marknaðarváða 449.700

Rakstrarváði 577.036

Vektað ogn íalt 5.024.690

Solvensprocent eftir FIL §124, stk. 

2 nr. 1 23,3 %

Kjarnukapitalur eftir frádrátt í % av 

vektaðari ogn 21,3 %

4.1.2  Individuellur solvenstørvur

Til at uppgera individuella solvenstørvin hevur 

leiðsl an valt at taka støði í frymli, mentur av Lokale 

Penge institutter, umframt í vegleiðing fyri nøktandi 

grund kapitali og solvenstørvi fyri peningastovnar frá 

Fíggjareftirlitinum. 

Við at taka støði í hesum frymli og vegleiðing frá 

Fíggjareftirlitinum metir leiðslan, at uppgerðin 

av individuella solvenstørvinum hjá bankanum er 

rættvísandi.

Eftir tí hátti sum Eik Banki nýtir til at uppgera 

individuella solvenstørvin, verður kapitalur settur 

av innan fýra váðaøkir. Hesi eru kredittváði, 

marknaðarváði, rakstrarváði og aðrir váðar.

Høvuðsendamálið við uppgerðini av individuella 

solvenstørvinum er at meta um støddina á tí 

grundkapitali, sum er neyðugur til at standa ímóti við 

um so er, at gongdin í rakstrarviðurskiftum bankans 

hátta seg á ein neiligan hátt.

Út frá tí støðu, sum bankin er í, umframt krøvum 

í kunngerð um kapitaldækning og vegleiðing 

fyri nøktandi grundkapitali og solvenstørvi fyri 

peningastovnar frá Fíggjareftirlitinum verður avgjørt, 

hvørjir váðar Eik Banki eigur at kunna standa ímóti 

og harvið, hvørjir variablar og hvørji stressniveau, 

skulu testast. Endamálið við stresstestini er at útseta 

roknskapartølini fyri neiligum støðum, fyri á hendan 

hátt at síggja, hvussu bankin klárar seg í støðuni.

Í fyrsta parti av frymlinum fyri uppgerð av individu ella 

solvenstørvinum eru stresstestir. Í hesum stresstest

um verða teir einstøku roknskaparpostarnir, sambært 

seinasta roknskapi, “stressaðir” út frá ávísum variablum.

Talva 3: Stresstest í mun til fastsetan av individuellum 

solvenstørvi

Stressvariablar Ávirkan á variablar

Kredittváði: • Hækking í tapum og 

niðurskrivingum 

Marknaðarváði: • Rentuhækking

• Partabrævakursfall

• Gjaldoyrakursfall

• Mótpartsváði uppá 

avleidd fíggjarlig amboð

Fastognarváði: • Fastognarprísfall

Annar váði: • Inntøku lækking 

Tað er leiðslan sum avgerð, hvørjar váðar bankin 

skal kunna klára, og harvið hvørjir variablar skulu 

stresstestast. Samlaða ávirkanin av stresstestini á 

individuella solvenstørvin verður roknað við at seta 

samlaðu ávirkanina av úrslitinum í mun til vektaðu 

postarnar.

Afturat teimum váðaøkjum, sum eru partur av 

stresstestini, eru aðrir váðar, sum Eik metir at 

vera týðandi at taka við í metingina av individuella 

solvenstørvinum. Hesir váðar framganga niðanfyri í 

talvu 4.

 

Talva 4: Aðrir váðar til fastsetan av individuellum 

solvenstørvi

Økja kapital til at 

dekka kredittváða Undir hesum:

• Kundar við fíggjarligum 

trupulleikum

• Koncentratiónsváði av 

einstøkum engagementum

• Landafrøðilig 

koncentratión

• Koncentratiónsváði á 

vinnugreinar

• Koncentratión av trygdum

Økja kapital 

til at dekka 

marknaðarváða

Kapital til at dekka 

rakstrarváða

Økja kapital til at 

dekka aðrar váðar Undir hesum:

• Strategiskir váðar

• Umdømisváði

• Ognarváði

• Váði í mun til støddina á 

bankanum

• Útvegan av kapitali

• Gjaldførisváði

• Samtaksváði

• Avtøkuváði

• Onnur viðurskifti

Leiðslan metir, at teir váðafaktorar, sum tiknir eru 

við í frymlinum, eru dekkandi fyri øll tey váðaøkir, 

sum lóggávan ásetir, at leiðslan í bankanum skal 

taka hædd fyri, tá individuelli solvenstørvurin verður 

ásettur, umframt teir váðar, sum leiðslan metir, at 

bankin hevur tikið á seg.

Harafturat skal nevnd og stjórn meta um, hvørt 

grundkapitalurin er nøktandi til at stuðla undir 

komandi virksemi. Hendan meting er í Eik Banka 

partur av tí yvirskipaðu ásetingini av individuella 

solvenstørvinum. Mett verður tískil á hvørjum ári 

um, hvørt vakstrarvæntanir ávirka uppgerðina 

av individuella solvenstørvinum. Stressfaktorar 

eru valdir út frá støðinum í frymlinum frá Lokale 

Pengeinstitutter, umframt vegleiðing fyri nøktandi 

grundkapitali og solvenstørvi fyri peningastovnar 

útgivin av Fíggjareftirlitinum 

Treytirnar fyri at nýta frymilin eru grundaðar á 

sektorupplýsingar, gongdina hjá bankanum, umframt 

eitt nú fyritreytir í fíggjarætlanini fyri komandi ári.

Til uppgerð av kredittváða verða nýttar leiðreglurnar í 

sannlíkindafrymlinum hjá Fíggjareftirlitinum, sum eru 

lýstar í vegleiðing frá Fíggjareftirlitinum um nøktandi 

grundkapital og solvenstørv fyri peningastovnar. 

Blankoparturin av øllum niðurskrivingarkundum 

verður reserveraður 100%. Harafturat verður 

blankoparturin fyri allar kundar rataðir sum 2c 

reserveraður við 50%. 

Til uppgerð av marknaðarváða verður tikið støði í 

stressfaktorum í vegleiðing frá Fíggjareftirlitinum 

um nøktandi grundkapital og  solvenstørv fyri 

peningastovnar.

Til uppgerð av rakstrarváða er nýtt uppgerð eftir 

basisindikatorháttinum. Sum nevnt í partinum 

um rakstrarváða, er solvenskravið til uppgjørda 

rakstrarváðan 47,9 mio. kr., sum eisini verður tikið við 

í individuella solvenstørvin.

Til uppgerð av øðrum váðum, er tað í stóran mun tikið 

støði í vegleiðing frá Fíggjareftirlitinum um nøktandi 

grundkapital og solvenstørv fyri peningastovnar.

Talva 5: Uppgerð av individuellum solvenstørvi í tkr.

Bólkur

Nøktandi 

grundkapitalur 

í tkr.

% av vektaðum 

postum

Kredittváði 384.170 7,65%

Marknaðarváði 155.925 3,10%

Rakstrarváði 47.914 0,95%

Annar váði 42.220 0,84%

Íalt 630.229 12,54%

Við ársenda 2012 var solvensprosentið hjá Eik Banka 

23,3% (1.170 mió. kr.) og individuelli solvenstørvurin 

var 12,54%. 

4.1.3  Mótpartsváði

Eik Banki nýtir marknaðarvirðisháttin til mótparts

váða til at uppgera støddina á eksponeringini og 

váðavektan fyri avleidd fíggjarlig tól, sum eru fevnd av 

bilag 17 í Kapitaldekningskunngerðini. 

Fastsetan av eksponeringsvirði við marknaðarvirðis

háttinum fyri mótpartsváða fylgir niðanfyri standandi 

hátti:

1. Allar avtalur verða uppgjørdar til marknaðarvirði, 

og allar avtalur við positivum virði verða tiknar 

við.

2. Nominella virði av høvuðsstólinum á avtalunum 

ella undirliggjandi virði verður faldað við 

prosentsatsum ásettir av Fíggjareftirlitinum, sum 

gevur møguligu framtíðar kreditteksponeringina.

3. Samlaða virði av positivu marknaðarvirðunum 

og møguligum framtíðar kreditteksponeringum 

gevur samlaða eksponeringsvirði uppá 

mótpartar.

Kapitalur verður avsettur svarandi til 8% av saml aða 

positiva marknaðarvirðinum av avleiddum fíggjar

tólum. Tá avtala verður gjørd við mótpart um avleidd 

fíggjartól verður tryggjað, at Eik Banki ikki fer upp 

um loyvdu kredittáseting. Positivt marknaðarvirði á 

avleiddum fíggjaramboðum v.m. var 5,5 mió. kr. við 

ársenda 2012. 

  

5  Kredittváði

Niðanfyri verður kreditváðin í Eik Banka lýstur, her

undir málsetningur, politikkur og veruligar kreditt

váðaeksponeringar.

5.1 Málsetningur og váðapolitikkur

Kredittváðin verður lýstur sum vandin fyri fíggjarligum 

missi, tá kundin ikki er førur fyri at yvirhalda sínar 

fíggjarligu skyldur mótvegis Eik Banka. 

Lýsing og stýring av kredittøkinum í Eik Banka er 

samlað í kredittpolitikkinum fyri bankan, ið seinast 

varð góðkendur av nevndini tann 13. februar 2013, 

eins og í stjórnarleiðbeining frá nevnd til stjórn, har 

ábyrgdarbýtið og heimildir eru avtalað.

Kredittpolitikkurin verður dagførdur, um bankin 

ynskir at broyta kredittreytirnar fyri betri at kunna 

taka hædd fyri uttanhýsis ella innanhýsis broyting

um, ið kunnu ávirka kredittvirðið hjá ávís um 

kundabólkum. Kredittpolitikkurin verður endur

skoðaður árliga. 

Kredittpolitikkurin er m.a. gjørdur við støði í “Lov om 

finansiel virksomhed” og “Bekendtgørelse nr. 336, 

af 12. april 2012 for Færøerne om ledelse og styr

ing af pengeinstitutter m.fl.”. Politikkurin ásetur tær 

grundreglur, ið eru galdandi fyri, hvussu bankin handfer 

kredittváða við atliti at virkisskipan bank ans, arbeiðsøki 

og innanfyri karmar ásettir av Fíggjareftirlitnum.

5.1.1  Heimildir og arbeiðsbýti

Politikkurin hjá Eik Banka er at geva lánsjáttanar

heimildir eftir tørvi og førleika. Nevndin hevur 

latið heimildir til stjórnina, ið hevur veitt ávísar 

játtanarkarmar víðari til leiðaran á Kredittdeildini. 

Stjórnin veitir somuleiðis rakstrarleiðsluni ávísar 

játtanarheimildir, sum partvíst verða víðarigivnar 

til kundaráðgevar. Útlánsvirksemið hjá Eik Banka 

verður yvirskipað stýrt av Kredittdeildini, sum fremur 

regluligar kanningar av, um kredittpolitikkurin 

verður yvirhildin av rakstrardeildunum, og um 

játtanarheimildir verða hildnar. 

Kredittdeildin hevur dagligu ábyrgdina fyri kreditt

veitingini. Her íroknað er menning av amboðum 

til sundurbýtan av útlánum, so sum rating, orðing 

av mannagongdum, ið nýttar verða í sambandi 

við kredittveiting og trygdar virðis metingum. 

Kredittdeildin skal eisini tryggja, at koncentratións

avmarkingar av m.a. einstøkum kunda og 

vinnu greinum verða yvirhildnar. Kredittdeildin 

skipar arbeiðið við virðismeting av útlánum, 

herundir niðurskrivingar, umframt váðastýring av 

útlánsvirkseminum, herundir eftirlit við yvirtrekki  

og eftirstøðu. 

Kredittdeildin rapporterar til stjórn um broytingar 

í kredittváðanum hjá bankanum, í hvønn mun tær 

einstøku kundadeildirnar arbeiða innan fyri tær 

veittu heimildirnar og at kredittpolitikkurin verður 

yvirhildin. Stjórnin leggur hesa rapportering fyri nevnd 

kvartárliga. 

Kundaráðgevar hava, saman við teirra deildarleiðara, 

ábyrgdina av dagliga kreditteftirlitinum. Kunda

ráðgevar fylgja upp uppá kundaporteføljur, sum teir 

hava fingið tillutaðar. Frágreiðingar verða leypandi 

framleiddar fyri at fylgja upp uppá, um kundin yvirheld

ur sínar skyldur og fyri at tryggja, at støða skjótt verður 

tikin til eina fíggjarliga neiliga gongd hjá kundanum. 

Tað er ábyrgdin hjá Kredittdeildini at hava eftirlit 

við kredittskipanini og játtanarmannagongdini í 

bankanum. Kredittdeildin hevur størri játtanarheimild 

enn rakstrardeildirnar, og er tí við í játtanini av størri 

millumverandi eins og á meira truplum málum. 

Fígging verður veitt við støði í fíggjarligu 

viðurskiftunum hjá tí einstaka kundanum. Atlit verða 

tikin til gjaldsevni, afturgjaldsvilja og trygdir. Sum 

meginregla verður fígging ikki veitt bert grundað á 

trygdir. 

5.1.2  Kredittstýring og uppfylging

Játtanarheimildir eru givnar deildarleiðarum og 

kundaráðgevum eftir eini meting av tørvi og førleika. 

Umsóknir, ið ikki eru innanfyri hesar heimildir, skulu 

viðgerast av Kredittdeildini, stjórn ella av nevndini.

Ávísar fyritreytir skulu vanliga lúkast, áðrenn ein 

umsókn kann játtast. Fyri privatkundar eru treytir 

m.a um, at neyðugur tiltøkupeningur fyriliggur og 

at trygdir kunnu veitast. Tá eitt lán er játtað við 

broytiligari rentu, verður atlit tikið til, um kundin er 

førur fyri at gjalda lánið aftur, um rentan hækkar. Um 

neyðugt, kann ein treyt fyri játtan verða, at kundin 

tekur stig til at avdekka rentuváðan. 

Eik Banki fylgir leypandi fíggjarligum broytingum 

á sínum útlánum. Í hesum sambandi verða ávísir 

kundar, ið hava eitt millumverandi størri enn ávísa 

upphædd, árliga lagdir fyri nevnd til endurnýggjan. 

Ein kredittinnstilling skal vísa samlaðu fíggjarligu 

støðuna hjá kundanum og treytirnar fyri, at bankin 

framhaldandi kann veita fígging. 

Tað er uppgávan hjá Kredittdeildini at tryggja, at 

árliga endurnýggjanin verður gjørd til tíðina og 

yvirheldur allar neyðugar treytir, men tað er ábyrgdin 

hjá avvarandi deild, sum hevur kundaábyrgdina, at 

innstilla endurnýggjanina. 

5.1.3  Fígging játtað av kundaráðgeva og 

deildarleiðara

Í teimum førum har ein umsókn er innanfyri 

heimildirnar hjá einstaka kundaráðgevanum, útfyllur 

kundaráðgevin eina umsókn í lánsjáttanarskipanini og 

játtar hana sjálvur. 

Har talan er um umsókn, har kundaráðgevin ikki 

hevur ta neyðugu heimildina, fyrireikar kundaráðgevin 

umsóknina, og leggur hana í lánsjáttanarskipanina. 

Lániumsóknin verður síðan gjøgnumgingin og játtað/

noktað í skipanini av deildarleiðaranum. Í teimum 

førum har deildarleiðarin ikki hevur neyðuga heimild, 

verður umsóknin gjøgnumgingin av Kredittdeildini, og 

um neyðugt eisini løgd fyri stjórn ella nevnd.

5.1.4  Trygdir

Útlán verða játtað grundað á fíggjarliga førleikan at 

afturrinda og gjaldsviljan. Harumframt ynskir bankin 

at avmarka sín útlánsváða, við at kundarnir veita 

bankanum ávísar trygdir fyri lánini. Tær mest vanligu 

trygdirnar eru fastogn, skip og leysafæð. Fyri at 

tryggja einsháttaða virðisáseting av trygdum, verða 

fastar mannagongdir nýttar. Bankin metir leypandi um 

virðið á teimum veittu trygdunum. Virðið á trygdunum 

verður ásett við støði í prísinum, bankin metir at fáa í 

sambandi við eina sølu.

5.1.5  Koncentratión av váða

Fyri at tryggja eina spjaðing av lánunum er 

í kredittpolitikkinum ásett, at einki einstakt 

millumverandi, við frádrátti av serligum tryggjaðum 

krøvum og móttiknum trygdum, sum útgangsstøði er 

størri enn 10% av grundkapitali bankans. Harumframt 

verður miðað ímóti, at samlaða upphæddin av 

hesum millumverandum ikki er meira enn 125% av 

grundkapitalinum. 

Umframt hesar avmarkingar ynskir bankin eitt javnt 

býti millum útlán til privat og vinnu, og at eingin 

einstøk vinnugrein er størri enn 10% av samlaðu 

bruttoútlánum bankans. 

5.1.6  Niðurskrivingar á millumverandi

Hvønn ársfjórðing verður mett um tørvin á 

niður  skriv ingum á útlánum, eftir vegleiðing frá 

Fíggjareftir litinum. Niðurskrivingar verða partvíst 

gjørdar við einstakari meting og partvíst gjørdar 

við at nýta bólkameting. Bankin hevur uppsamlað 

treytir fyri útveljing av kundum til niðurskrivingar

gjøgnumgongd. Kredittdeildin hevur, saman við 

avvarandi kundadeildum, ábyrgdina fyri uppgerðini 

av niðurskrivingum. Greiðar mannagongdir til 

útveljing av kundum og meting av møguligum 

niðurskrivingartørvi eru íverksettar fyri at tryggja 

nøktandi góðsku í arbeiðinum, og at allir kundar verða 

mettir undir somu treytum. 

Um bankin hevur skrásett ”objektiva indikatión” 

uppá negativa virðisbroyting á útláni, verður ein 

niðurskriving skrásett. Niðanfyri er yvirlit yvir tær 

hendingar, ið viðføra eina objektiva indikatión, ið kann 

føra til eina negativa virðisbroyting: 

•	 Kundin er komin í álvarsligar fíggjarligar 

trupulleikar.

•	 Kundin yvirheldur ikki avtalur við bankan, t.d. 

rindar ikki rættstundis lánsgjøld og rentur.

•	 Bankin hevur veitt kundanum lagaligar 

lánstreytir, ið ikki høvdu verið veittar, hevði 

kundin ikki havt fíggjarligar trupulleikar.

•	 Stór sannlíkindi fyri at kundin fer ”konkurs” ella 

onnur fíggjarlig endurreisn.

Niðurskrivingin verður roknað sum munurin millum 

bókaða virðið á láninum og nútíðarvirðið á útroknaðu 

framtíðar gjøldunum. Í útroknaðu framtíðargjøldunum 

er inntøka frá møguligari sølu av trygdum. Til 

útrokning av nútíðarvirðinum verður effektiva rentan 

á láninum nýtt.

Týðandi kundar, ið eru kundar omanfyri eina ávísa 

stødd, verða hvønn ársfjórðing úttiknir til individuella 

gjøgnumgongd óansæð, hvussu fíggjargongdin hevur 

verið. 

5.1.7  Flokking av kundum

Fyri at lýsa kredittgóðskuna á einstøku kundunum 

í bankanum verður ein ratingskipan nýtt. Hendan 

verður m.a. nýtt í sambandi við játtanarheimildir, 

útveljing av kundum til gjøgnumgongd í sambandi við 

niðurskrivingar og treytir fyri títtleikanum í uppfylging 

av einstaka kundanum. 

Til flokking verða fylgjandi ratingbólkar nýttir:

3 Treytaleyst góðir kundar

2a Góðir kundar

2b Miðal góðir kundar

2c Veik millumverandi

1a og b  Millumverandi har niðurskriving er gjørd

0a  Engagement, har Eik verður fyri missi. 

Niðurskrivingin er nøktandi

0b  Engagement, har Eik verður fyri missi og 

verandi niðurskriving ikki er nøktandi

5.1.8  Kundar

Málbólkurin hjá bankanum eru føroyskir privat, 

vinnulívs og almennir kundar, ið hava góð gjaldsevni. 

5.1.9  Viðurskiftir, sum hugt verður at í sambandi við 

játtan

Støðutakanin hjá bankanum um játtan av láni verður 

gjørd við støði í meting av fíggjarstøðuni hjá tí 

einstaka kundanum, grundað á eitt gjøgnumarbeitt og 

væl skjalprógvað grundarlag til støðutakan. 

Privat: Sum grundarlag til støðutakan fyri útláni til 

privat innganga millum annað inntøkuviðurskifti 

og ogn hjá kundanum, umframt ein útroknaður 

tiltøkupeningur. 

Vinnuligt: Til játtan av vinnuligum millumverandi 

verður millum annað hugt at inntøkuviðurskiftunum 

hjá felagnum, soliditetinum, trygdarstøðuni umframt 

royndum og gjaldsvilja hjá eigaranum. 

BRF: Eik Banki samstarvar við BRFKredit um veiting 

av realkredittfígging til føroyskar sethúsakundar. 

Samstarvsavtalan sigur, at Eik Banki tekur sær 

av øllum samskifti við kundan, ger fíggjarliga 

meting av kundanum og sendir umsókn um fígging 

til BRFKredit. BRF veitir fígging upp til 80% av 

marknaðarvirðinum av sethúsunum. Eik Banki veitir 

trygd fyri fíggingunum.

5.2  Veruligur kredittváði

Niðanfyri verða kredittváða eksponeringar, 

váðavektaðir postar og kapitalkrøv pr. 31.12.12 lýst. 

Hesi verða býtt sundur í vinnugreinar og restgildistíð. 

Mishald og virðisminkaðir ágóðar, flytingar á 

virðisminkaðum ágóðum orsakað av virðisjavningum 

og niðurskrivingum og fíggjarligar trygdir verða eisini 

greinað. 

5.2.1  Váðavektaðar eksponeringar og kapitalkrøv

Hesin partur lýsir váðavektaðar eksponeringar og 

kapitalkrøv.

 

Niðanfyri standandi talva vísir váðavektaðar 

postar og kapitalkrøv fyri kredittváðar, útgreinað í 

eksponeringsbólkar. 

 

Talva 6: Váðavektaðar eksponeringar í sambandi við 

kredittváða í tkr. 

 

Eksponeringsbólkar

Váðavektaðir 

postar

Kapitalkrav 

á 8%

Stjórnir ella 

tjóðbankar 0  0 

Lokalir 

myndugleikar 0 0 

Almennir stovnar 23.849 1.908 

Fíggjarstovnar 63.304 5.064 

Detailkundar 589.578 47.166 

Vinnuvirki o.a. 1.854.741 148.379 

Trygd við veð í 

fastari ogn 775.756 62.060 

Eftirstøða ella 

yvirtrekk 384.229 30.738 

Aðrar eksponeringar, 

herundir aktiv uttan 

mótpartar 363.921 29.114 

Íalt 4.055.379 324.430

Niðanfyri standandi talva vísir váðavektaðar postar og 

kapitalkrav í sambandi við  marknaðarváða.

Talva 7: Váðavektaðar eksponeringar í sambandi við 

marknaðarváða í tkr.

Eksponerings -

bólkar

Váðavektaðir 

postar 

Kapitalkrav 

á 8%

Lánsbrøv 286.223 22.898

Partabrøv 92.951 7.436

Gjaldoyraváði 70.527 5.642

5.2.2  Kredittváði og útvatningsváði 

Bankin fylgir kunngerð um fíggjarligar frágreiðingar 

fyri peningastovnar o.a. og nýtir roknskaparligu 

lýsingina av mishildnum og virðisminkandi krøvum, 

sum framganga í §5154 í hesi kunngerð.

Einstaklinganiðurskrivingar verða gjørdar sambært 

§52 í roknskaparkunngerðini fyri øll útlán. Bólka

niður skrivingar verða gjørdar sambært §53 í 

roknskaparkunngerðini fyri øll útlán, har tað ikki er 

framd einstaklinganiðurskriving.

Samlaða virði av eksponeringum eftir virðisjavnan og 

áðrenn hædd er tikin fyri kredittváðalækkingum er 

7.113 mió. kr. pr. 31.12.2012. 

Í talvuni niðanfyri er eksponering eftir virðisjavnan 

áðrenn kredittváðalækking greinað. 

 

Talva 8: Eksponering eftir virðisjavnan áðrenn 

kredittváðalækking í tkr.

Eksponeringsbólkur

Eksponering 

eftir virðis-

javnan

Miðal 

eksponer-

ingar í 

árinum eftir 

virðis javnan

Stjórnir ella 

tjóðbankar 419.243 364.496

Lokalir 

myndugleikar 336.297 330.789

Almennir stovnar 120.951 110.265

Fíggjarstovnar 290.350 327.760

Detailkundar 896.156 1.114.645

Vinnuvirkir o.a. 2.110.366 2.079.192

Trygdir við veð í 

fastari ogn 2.213.146 2.082.638

Eftirstøður ella 

yvirtrekk 304.340 329.232

Aðrar eksponeringar, 

herundir aktiv uttan 

mótpart 422.183 503.524

Íalt 7.113.030 7.242.542

Av tí at meira enn 95% av útlánum bankans eru til 

føroyska marknaðin, hevur bankin valt ikki at upplýsa 

um landafrøðiligu spjaðingina av samlaðu útlánunum.

5.2.4  Fíggjarligar trygdir

Niðanfyri eru fíggjarligar trygdir sundurbýttar á 

eksponeringsbólkar.

Talva 13: Fíggjarligar trygdir í tkr.

Trygdir við 

substitutión

Fíggjarligar 

trygdir eftir 

útbygdum hátti 

Stjórnir ella 

tjóðbankar 0 0 

Lokalir 

myndugleikar 0 0 

Almennir 

stovnar 0 404 

Fíggjarstovnar 0 0 

Detailkundar 278 39.120 

Vinnuvirki o.a. 3 54.994 

Trygd við veð í 

fastari ogn 0 0 

Eftirstøður ella 

yvirtrekk 525 3.675 

Aðrar 

eksponeringar, 

herundir aktiv 

uttan mótpart 0 0 

Íalt 805 98.192 

6  Marknaðarváði

Niðanfyri verður marknaðarváðin lýstur, 

herundir málsetningur, politikkur og veruligar 

markanaðarváðaeksponeringar.

6.1  Málsetningur og váðapolitikkur

Marknaðarváði verður lýstur sum váðin fyri, at 

marknaðarvirðið á ymiskum aktivum og passivum, 

og møguligum øðrum fíggjarligum tólum hjá 

bankanum, broytist orsakað av broytingum í 

marknaðarviðurskiftunum.

At átaka sær marknaðarváða er ein óloysandi partur 

av virksemi bankans, og verður marknaðarváðin hjá 

Eik Banka býttur upp í rentuváða, partabrævaváða, 

gjaldoyraváða og aðrar prísváðar.

Nevndin í Eik Banka hevur góðkent ein marknaðar

váðapolitik, sum greitt tilskilar og ásetir markvirðir 

fyri, hvussu stóran marknaðarváða Eik Banki ynskir at 

átaka sær á teimum ymisku økjunum. 

Nevnd og stjórn fáa regluliga kunning um 

marknaðarváðan, har hesin verður hildin upp ímóti 

markvirðunum, sum eru ásett í politikkinum og í 

heimildunum til stjórn. 

6.1.1  Rentuváði

Rentuváði er váðin fyri tapum orsakað av broyting 

í marknaðarrentunum. Rentuváðin ella varningurin, 

verður máldur sum væntaða kurstapið, um 

rentukurvan verður javnflutt upp við 1 prosentstigi.

Rentuváðin á lánum við fastari rentu verður sum 

meginregla avdekkaður. Størsti rentuváðin liggur í 

goymsluni av fastforrentaðum lánsbrøvum, sum innan 

ávís mørk verður tillagaður í mun til rentuútlitini.

6.1.2  Partabrævaváði

Partabrævaváðin er váðin fyri tapum orsakað 

av broytingum í partabrævakursunum. 

Partabrævaváðin verður stýrdur við at stýra og fylgja 

partabrævagoymsluni neyvt.

6.1.3  Gjaldoyraváði

Gjaldoyraváðin er váðin fyri tapum orsakað av 

broyttum gjaldoyrakursum.

Eik Banki avdekkar sum meginreglu gjaldoyraváða. 

Undantakið er gjaldoyraváði millum danskar krónur og 

evrur, sum bert verður avdekkaður, um viðurskiftini 

annars tala fyri tí.

Gjaldoyraváði verður uppgjørdur sum hægra talið av 

ogn ella skuld í gjaldoyrum og verður settur í prosent 

av kjarnukapitalinum samsvarandi gjaldoyraávísa 1 hjá 

Fíggjareftirlitinum.

6.1.4  Annar prísváði írokna rávøruváða

Annar prísváði er váðin fyri tapum orsakað av 

broyttum marknaðarprísum á øðrum aktivum enn tey 

nevnd í 6.1.1 – 6.1.3, td. broyting í rávøruprísum. 

Eik Banki hevur við ársenda 2012 ongan váða á 

hesum øki.

6.1.5  Fráboðanir og arbeiðsbýti

Marknaðarváðapolitikkurin ásetur ábyrgdarbýti 

viðvíkjandi váðatøku, eftirliti og fráboðan til stjórn og 

nevnd. 

Nevnd og stjórn bankans fáa regluliga kunning um 

marknaðarváðan, har hesin verður hildin upp ímóti 

markvirðunum, sum er allýst í politikkinum og 

heimildunum til stjórn. Fíggjardeildin hevur ábyrgdina 

av hesi kunning.

6.1.6  Ábyrgd og eftirlit

Eik Markets hevur vegna stjórn dagligu ábyrgdina av 

gjaldføri, virðisbrævagoymslu og gjaldoyragoymslu 

bankans. Við hesum hevur Eik Markets eisini 

ábyrgdina av, at marknaðarváðin lýkur treytirnar fyri 

marknaðarváða útgreinaðar í stjórnarleiðbeining frá 

nevnd til stjórn .

Hetta verður gjørt við regluligum útrokningum 

av rentuváða á lánsbrævagoymslunum, vikuligari 

uppgerð av gjaldoyrastøðuni og leypandi eftirliti við 

partabrævgoymslu bankans. Hesar útrokningar og 

uppgerðir verða síðan settar í mun til markvirðir fyri 

marknaðarváða, ið eru heimilaðar stjórn bankans og 

tær heimildir, ið Eik Markets hevur fingið á økinum.

6.2 Veruligur marknaðarváði

Niðanfyri verða veruligu marknaðarváða 

eksponeringarnar pr. 31.12.2012 lýstar. Hesar fevna 

um váðar tengdir at handilsgoymsluni, umframt 

eksponeringar í partabrøv o.a., sum ikki eru tengd at 

handilsgoymsluni og rentuváðum.

6.2.1  Váði tengdur at handilsgoymslu

Solvenskrøvini til teir ymisku váðarnar undir 

marknaðarváða eru lýst í talvuni niðanfyri.

Talva 14: Váðavektaðar eksponeringar við 

marknaðarváða í tkr.

Váðavektaðir 

postar 

Kapitalkrav 

(8%) 

Lánsbrøv 286.223 22.898

Partabrøv o.a. 92.951 7.436

Gjaldoyrastøða 70.527 5.642

6.2.2  Eksponeringar í partabrøv o.a. sum ikki eru 

partar av handilsgoymslu

Eksponeringar í partabrøv, ið ikki eru partar av 

handilsgoymsluni, síggjast niðanfyri.

Talva 15: Eksponeringar í partabrøv, ið ikki eru partar 

av handilsgoymsluni í tkr.

Eksponering 

31.12.2012

Rakstrar- 

ávirkan 

Sektorpartabrøv 17.289 1.881

Vinnufyritøkur 21.012 5.902



20

6.2.3  Rentuváði

Rentuváðin útgreinaður á teir ymisku postarnar er 

lýstur í talvuni niðanfyri.

Talva 16: Rentuváði í og uttanfyri handilsgoymslu 

í tkr.

Rentuváði

Rentuváði greinaður á postar uttanfyri 

handilsgoymslu:

Javni (útlán, innlán, ágóði/skuld 

peningastovnar 47.181

Íalt uttanfyri handilsgoymslu 47.181

Rentuváði býttur á postar i 

handilsgoymslu:

Virðisbrøv í javna (inkl. spothandlar) 12.727

Futures, terminshandlar o.a. 0

Íalt í handilsgoymslu 12.727

Rentuváði íalt 59.908

7  Gjaldførisváði

Niðanfyri verður gjaldførisváðin lýstur, 

herundir málsetningur, politikkur og veruligar 

gjaldførisváðaeksponeringar.

7.1 Málsetningur og politikkur

Gjaldførisváðin í Eik Banka kann lýsast sum váðin, ið 

stendst av, at munur er á tíðarbundnum útgangandi 

og inngangandi gjaldførisstreymum í bankanum. 

Nevndin í Eik Banka hevur ásett yvirskipaðan 

váðapolitik fyri gjaldsførisváðar, ið greitt ásetur krøv 

til dagliga gjaldføri og uppgerð av gjaldførisváðum. 

Eik Banki sær fylgjandi sum gjaldførisváðar:

•	  At útreiðslur til gjaldførisútvegan økjast munandi

•	 At manglandi fígging forðar Eik Banka í at 

varðveita góðkenda handilsmyndilin 

•	 At Eik Banki ikki lýkur sínar gjaldsskyldur 

grundað á manglandi fígging

Gjaldsførispolitikkurin hjá Eik Banka er at hava eitt 

gjaldføri, sum er 1,5 ferðir oman fyri minstakravið. Við 

ársenda 2012 hevði bankin ein gjaldførisyvirdekning 

uppá knappliga 3 ferðir yvir minstakravið.

7.1.1  Fráboðanir og arbeiðsbýti

Gjaldsførispolitikkurin ásetur ábyrgdarbýtið viðvíkj

andi váðatøku, eftirliti og fráboðan til stjórn og nevnd. 

Nevnd og stjórn fáa mánaðarliga uppgerð yvir 

gjaldførisstøðu bankans frá Fíggjardeildini. Uppgerðin 

tekur støði í §152 í “Lov om finansiel virksomhed”, 

sum ásetur, at samlaða gjaldførið í minsta lagi skal 

svara til 10% av skuldar og garantiskyldum bankans 

og í minsta lagi 15% av samlaðu skuld bankans, 

sum hevur styttri enn ein mánaða uppsagnarfreist. 

Harumframt inniheldur mánaðarrapportin eina 

uppgerð yvir gjaldførisváðan. Hetta verður gjørt við 

eini 12 mánaðar framskriving av gjaldførinum undir 

vanligum marknaðarumstøðum og einari 12 mánaðar 

framskriving av gjaldførinum undir strongdum 

marknaðarumstøðum.

7.1.2  Ábyrgd og eftirlit

Eik Markets hevur vegna stjórn dagligu ábyrgdina 

av gjaldførinum. Eisini hevur Eik Markets dagliga 

eftirlitið við gjaldførinum og gjaldførisframskriving. 

Hetta verður gjørt við grundarlagi í kendum framtíðar 

útgangandi og inngangandi gjaldsstreymum.

8  Rakstrarváði

Niðanfyri verður rakstrarváðin lýstur, herundir 

málsetningur, politikkur og veruligar rakstrar váða

eksponeringar.

8.1  Másetningur og politikkur

Rakstrarváði kann lýsast sum váðin sum stendst av 

óskynsemi og manglandi innanhýsis mannagongdum, 

menniskjaligum mistøkum, skipanar villum og 

uttanifrá komandi hendingum.

Nevndin ásetur yvirskipaðan váðapolitik fyri 

rakstrarváðan, tekur støðu til meginreglur og hvussu 

stýring og uppfylging av váðunum skal skipast. Hesi 

verða endurskoðað árliga, seinast 20. desember 

2011.

Eik Banki sær fylgjandi sum møguligar rakstrarváðar. 

Fíggjarligur missur:

•	 orsakað av kreditt, gjaldføris, fonds, 

marknaðar og fastognar váðum.

•	 í sambandi við ráðgeving av privatkundum, 

vinnulívskundum og almennum stovnum 

•	 grundað á rakstrarváðar í stabsfunktión og 

leiðslu

•	 grundað á manuellar mannagongdir, leiðreglur og 

ella góðsku av hesum 

•	 grundað á manglandi innanhýsis kontrollar 

•	 grundað á manglandi samanrenning, stabilitet og 

nýtileika í ktskipanum 

•	 grundað á rakstrarváðar av uttanhýsis hýstum 

tænastum 

•	 grundað á manglandi trygging

•	 grundað á manglandi starvsfólkaførleikar í mun 

til margfeldi av uppgávuni

•	 grundað á manglandi fysiska trygd

Øktur váði kann eisini standast av nýggjum tænastum, 

produktum eins og ávirkan av uttanhýsis faktorum. 

8.1.1  Fráboðanir og arbeiðsbýti

Rakstrarpolitikkurin ásetur framferðarhátt, skráseting 

og fráboðanarskyldu. Starvsfólk hava ábyrgd av at 

boða viðkomandi leiðara og Risk Management frá 

øllum váðahendingum. Risk Management skrásetur 

hendingar og kunnar stjórn mánaðarliga, sum kunnar 

nevnd á fyrst komandi nevndarfundi.

Risk Management hevur eisini til uppgávu at ráðgeva 

innanhýsis og kunnað um váðar, fyri hervið at tryggja, 

at lógarkrøv verða fylgd. 

 

8.1.2  Ábyrgd og eftirlit

Sum lýst í parti 3 hevur Risk Management vegna stjórn 

eftirlit við rakstrarváðum. Eftirlitið skal frem jast sam

svarandi uppgávunum hjá váðastýrings funk tión  ini, 

lýst í lóggávu um fíggjarligt virksemi § 71, um framt í 

“Bekendtgørelse nr. 336, af 12. april 2012 for Fær

øerne om ledelse og styring af pengeinstitutter m.fl.”

8.2  Veruligir rakstrarváðar

Rakstrarváðar kunnu avmarkast, men ikki 

burturbeinast. Tað verður regluliga eftirkannað, um 

váðar, sum kunnu hava neiliga ávirkan á Eik Banka, 

taka seg upp. Arbeitt verður støðugt við at menna og 

styrkja váðastýringina í bankanum, t.d. við at styrkja 

og endurskoða mannagongdir og eftirlit, at tryggja 

skjalfesting, stýra broytingum og skráseta, fráboðað 

og eftirmeta váðar, hetta fyri at økja tilvitanina. 

Ktskipanirnar hjá Eik Banka eru hýstar á SDC. 

Nevndin hevur í kttrygdarpolitikkinum ásett 

yvirskipaðar karmar fyri at tryggja, at avgerandi 

og viðkvæmar upplýsingar ikki koma óviðkomandi 

í hendi, fyri hervið at avmarka ktváðar, eisini av 

hýstum tænastum. Tilbúgvingarætlanin stuðlar hesum 

leisti og málum. 

Ein árlig váðagreining verður framd av øllum kt

skipanum fyri at lýsa, hvørja handilsliga ávirkan váðin 

hevur á Eik Banka. Hetta verður greinað samsvarandi 

BIR, Business Impact Assesment hjá ISF, International 

Security Forum. Váðameting er seinast framd í januar 

2013 og er fíggjarligi váðin mettur til 47,9 mió. kr. 

 


